
Borgarstjórn samþykkir að haldið verði áfram lagningu sparkvalla með gervigrasi 

við borgarrekna grunnskóla í borginni. Miðað skal við að vellirnir verði 

upphitaðir, upplýstir og umhverfis þá verði boltagerði. Stefnt skal að því að slíkir 

vellir verði komnir á allar skólalóðir borgarrekinna grunnskóla eigi síðar en árið 

2020. Einnig verði hugað að lagningu slíkra valla við sjálfstætt rekna grunnskóla.



  BORGARSTJÓRN 7. febrúar 2017: Bókun borgarfulltrúa Sjálfstæðisflokksins um 
lagningu sparkvalla við grunnskóla- R17020066

Fulltrúar Sjálfstæðisflokksins harma að meirihluti Samfylkingar, Bjartrar framtíðar, 

Pírata og Vinstri grænna skuli ekki treysta sér til að samþykkja stefnumótun um að halda 

áfram og ljúka lagningu sparkvalla við grunnskóla í borginni heldur kjósi að vísa tillögu 

um slíkt til borgarráðs. Slíkir vellir hafa nú verið lagðir við flesta borgarrekna skóla og 

gegna þeir allir þýðingarmiklu hlutverki við hreyfingu og íþróttaiðkun barna í 

viðkomandi hverfum. Eftirfarandi skólar eiga eftir að fá slíka velli: Grandaskóli, 

Hagaskóli, Húsaskóli, Hvassaleitisskóli, Laugalækjarskóli, Vesturbæjarskóli og 

Vogaskóli. Einnig er rétt að huga að lagningu slíkra valla við sjálfstætt rekna skóla þar 

sem því verður við komið. Borgarstjórn er rétti vettvangurinn til að samþykkja slíka 

tillögu en vegna ákvarðanafælni virðist meirihlutinn ekki treysta sér til þess. 

Sparkvellir við grunnskóla - Umsögn skrifstofu eigna og atvinnuþróunar um tillögu 
borgarfulltrúa Sjálfstæðisflokksins

Á fundi borgarstjórnar 7. febrúar sl. var lögð fram svohljóðandi tillaga borgarfulltrúa 

Sjálfstæðisflokksins um lagningu sparkvalla við grunnskóla. 

„Borgarstjórn samþykkir að haldið verði áfram lagningu sparkvalla með 

gervigrasi við borgarrekna grunnskóla í borginni. Miðað skal við að vellirnir 

verði upphitaðir, upplýstir og umhverfis þá verði boltagerði. Stefnt skal að því 

að slíkir vellir verði komnir á allar skólalóðir borgarrekinna grunnskóla eigi 

síðar en árið 2020. Einnig verði hugað að lagningu slíkra valla við sjálfstætt 

rekna grunnskóla.“

Umsögn skrifstofu eigna og atvinnuþróunar:

Alls eru sjö grunnskólar á vegum Reykjavíkurborgar án sparkvalla með gervigrasi. Staða á 

áætlunum um slíka velli sem og möguleikar þar að lútandi eru mismunandi milli þessara 

skóla. Staðan er sem hér segir:

1. Grandaskóli:

· Til staðar eru einn lítill malbikaður afgirtur sparkvöllur og einn stór minna afgirtur.

· Skipulag fyrir sparkvöll með gervigrasi er til og nægt pláss á lóð skólans fyrir slíkan 

völl.

2. Hagaskóli:

· Enginn sparkvöllur er til staðar á skólalóðinni.

· Ekki er til deiliskipulag fyrir lóðina með gervigras sparkvelli. Við fyrri athuganir hefur 

reynst erfitt að koma slíkum velli fyrir innan lóðar.

3. Húsaskóli:

· Til staðar eru tveir litlir malbikaðir afgirtir sparkvellir.

· Ekki er til deiliskipulag fyrir lóðina með gervigras sparkvelli. Mögulega ætti að vera 

hægt að koma fyrir sparkvelli með gervigrasi á skólalóðinni, verði nýtt deiliskipulag þar 

að lútandi samþykkt.

4. Hvassaleitisskóli:

· Til staðar eru einn stór malbikaður sparkvöllur og tveir minni. Allir vellirnir eru 

ágætlega afgirtir. 

· Ekki er til deiliskipulag fyrir lóðina með gervigras sparkvelli. Mögulega ætti að vera 

hægt að koma fyrir sparkvelli með gervigrasi á núverandi sparkvelli, verði nýtt 

deiliskipulag þar að lútandi samþykkt.



5. Laugalækjarskóli:

· Til staðar er einn stór malbikaður sparkvöllur.

· Ekki er til deiliskipulag fyrir lóðina með gervigras sparkvelli. Mögulega ætti að vera 

hægt að koma fyrir sparkvelli með gervigrasi á núverandi sparkvelli, verði nýtt 

deiliskipulag þar að lútandi samþykkt.

6. Vesturbæjarskóli:

· Lítill malbikaður sparkvöllur er til bráðabirgða vegna viðbyggingarframkvæmda og er 

hann staðsettur á Vesturvallagötu.

· Til er deiliskipulag fyrir littlum velli sem fyrirhugað er að byggja þegar viðbyggingu er 

lokið og timburhús í suð- austurhorni lóðarinnar hefur verið flutt í burtu.

7. Vogaskóli:

· Til staðar er einn stór malbikaður sparkvöllur.

· Ekki er til deiliskipulag fyrir lóðina með gervigras sparkvelli. Mögulega ætti að vera 

hægt að koma fyrir sparkvelli með gervigrasi á núverandi sparkvelli, verði nýtt 

deiliskipulag þar að lútandi samþykkt.

Sjö sjálfstætt starfandi skólar eru í Reykjavík. Verið er að skoða möguleika varðandi pláss og 

deiliskipulag við Landakotsskóla. Nánast útilokað er að setja gervigrassparkvöll við 

Tjarnarskóla vegna plássleysis og skipulagsmála. Þá er óvissa með framtíðarstaðsetningu 

skóla Hjallastefnunnar og því ekki hægt að meta möguleika á sparkvelli þar í dag. Reykjavik 

International school er staðsettur í Hamraskóla þar sem fyrir er sparkvöllur með gervigrasi. 

Skóli Ísaks Jónssonar, Suðuhlíðarskóli og Valdorfsskóli Sólstafir hafa ekki sparkvelli með 

gervigrasi en slíkir vellir komast mögulega fyrir innan lóða þessara skóla. Ekki er til 

deiliskipulag fyrir slíkum völlum við þá skóla og því þyrfti að ráðast í 

deiliskipulagsbreytingar þar.

Samkvæmt uppreiknuðum, bókfærðum kostnaðartölum á byggingu sparkvalla á bilinu 

2012-2014 er meðalverð hvers vallar um 35 milljónir króna. Samkvæmt því myndi kostnaður 

við 7 nýja velli við skóla borgarinnar vera um 245 milljónir.

Ef 5 einkareknir skólar bætast við myndi kostnaðurinn vera samtals um 420 milljónir.

Hrólfur Jónsson

